
    Azərbaycan Respublikası Konstitusiyasının 141-ci maddəsini rəhbər tutaraq qərara alıram:
    Rəcəb Zakir oğlu Rəhimli Naxçıvan Muxtar Respublikası Ordubad Rayon İcra Hakimiyyətinin başçısı təyin edilsin.

İlham ƏLİYEV
Azərbaycan Respublikasının Prezidenti

Bakı şəhəri, 5 avqust 2023-cü il 

R.Z.Rəhimlinin Naxçıvan Muxtar Respublikası Ordubad Rayon İcra Hakimiyyətinin başçısı təyin edilməsi haqqında
Azərbaycan Respublikası Prezidentinin Sərəncamı

    Azərbaycan Respublikasının Prezidenti İlham Əliyev avqustun 7-də Qazax rayonuna

səfər edib.

    Dövlətimizin başçısı Ümummilli Lider Heydər Əliyevin Qazax şəhərinin mərkəzində

ucaldılmış abidəsini ziyarət edib, önünə gül dəstəsi qoyub.

Azərbaycan Prezidenti İlham Əliyev Qazax rayonuna səfər edib

    Azərbaycan Respublikasının Prezidenti
İlham Əliyev avqustun 7-də Dövlət Sərhəd

Xidmətinin (DSX) Sərhəd Qoşunlarının
“Qazax” Əlahiddə Sərhəd Diviziyasının

qarnizon kompleksində yaradılan şəraitlə
tanış olub.
    Dövlət Sərhəd Xidmətinin rəisi general-
polkovnik Elçin Quliyev Prezident, Silahlı
Qüvvələrin Ali Baş Komandanı İlham Əliyevə
raport verdi.
    Dövlətimizin başçısına kompleksdə ya-
radılan şərait barədə məlumat verildi.
    Bildirildi ki, 20,5 hektar ərazini əhatə
edən hərbi hissə kompleksinə qərargah
binası, 5 binadan ibarət 146 mənzilli ya-
şayış kompleksi, yeməkxana, hamam, ca-
maşırxana və tibb məntəqəsindən ibarət
əsgər yataqxanası, şəxsi heyətin xidmətinin
yüksək səviyyədə aparılması üçün lazımi
şəraitlə təmin edilmiş iş otaqları daxildir.
Bununla yanaşı, kompleksin ərazisində
helikopter meydançası, hərbi texnikaların
saxlanması üçün avtomobil parkı, avto-
mobil yuma və yanacaqdoldurma məntə-
qələri, silah, ərzaq və əşya-geyim anbarları,
içməli su anbarı, qazanxana binası möv-

cuddur.
    Qeyd edildi ki, kompleksin idman şəhər-
ciyində hərbi qulluqçuların idmanla məşğul
olmaları üçün zəruri avadanlıq quraşdırılıb
və voleybol meydançası yaradılıb.
    İstilik sistemi, daimi su və elektrik enerjisi
ilə təmin edilən kompleksdə ehtiyat genera-
torlar quraşdırılıb. Ərazidə əsaslı tikinti-
abadlıq işləri aparılıb, 23 min kvadratmetr
sahə asfaltlanıb, geniş yaşıllıq salınıb, ağaclar
əkilib.
    Xidmətin yüksək səviyyədə aparılması,
şəxsi heyətin döyüş qabiliyyətinin təkmil-
ləşdirilməsi, peşəkar vərdişlərinin daha da
inkişaf etdirilməsi üçün hərtərəfli şərait ya-
radılıb.
    Dövlətimizin başçısına, həmçinin “Qazax”
Əlahiddə Sərhəd Diviziyasının xidməti isti-
fadəsinə verilmiş silah arsenalı, döyüş tex-
nikaları, yüksəkkeçidli nəqliyyat vasitələri,
zirehli və avtomobil texnikası, tibb avtomo-
billəri nümayiş etdirildi.

    Avqustun 7-də Azərbaycan Respublikasının
Prezidenti İlham Əliyev Qazax rayonunda
yenidən qurulan Qarapapaq-Çaylı avtomobil
yolunun açılışında iştirak edib.
    Azərbaycan Avtomobil Yolları Dövlət
Agentliyinin İdarə Heyətinin sədri Saleh
Məmmədov dövlətimizin başçısına görülən
işlər barədə məlumat verdi.
    Bildirildi ki, bu avtomobil yolu uzun
müddət təmir olunmadan istifadə edildiyindən,
həmçinin təbii faktorların təsirindən yararsız
vəziyyətdə idi. Vətəndaşların rahat gediş-
gəlişini təmin etmək məqsədilə avtomobil
yolu əsaslı şəkildə yenidən qurulub.
    Uzunluğu 19 kilometr olan Qarapapaq-
Çaylı avtomobil yolu 4-cü texniki dərəcəyə
uyğun yenidən qurulub. Qazax rayonu ərazi-
sində üç yaşayış məntəqəsini birləşdirən bu

yolun yenidən qurulması nəticəsində 14 min-
dən çox əhalinin rahat gediş-gəlişi təmin olu-
nub, yük və sərnişin daşınması asanlaşıb.
    Layihə çərçivəsində yol boyunca torpaq,
qazma işləri görülüb. Yolun torpaq yatağının
eni 10 metr, hərəkət hissəsi isə 6 metrdir.
    Yol boyunca suların ötürülməsini təmin
etmək məqsədilə mövcud dəmir-beton bo-
ruların bərpası, zəruri olan yerlərdə isə yeni
suötürücü boruların tikintisi işləri yerinə ye-
tirilib.
    Yenidənqurma işləri yekunlaşdıqdan sonra
zəruri olan yerlərdə yol nişanları, siqnal di-
rəkləri və məsafə göstəriciləri, dayanacaqlar
quraşdırılıb, yolcizgi və yolgöstərici xətlər,
həmçinin piyada zolaqları çəkilib.
    Prezident İlham Əliyevə Fərəhli avtomobil
yolunun əsaslı təmiri layihəsi də təqdim

olundu.
    Qeyd edildi ki, Qazax rayonunun Qazax-
Yuxarı Əskipara avtomobil yolunun 13-cü
kilometrliyindən ayrılan Fərəhli avtomobil
yolunun tikintisi ilə bağlı tədbirlər haqqında
Azərbaycan Respublikası Prezidentinin Sə-
rəncamına uyğun olaraq görülən yenidən-
qurma işləri yekunlaşıb.
    Uzunluğu 5 kilometr olan yol dördüncü
texniki dərəcəyə uyğun yenidən qurulub.

Yolun Fərəhli kəndinə qədər olan hissəsi
3 kilometr, kəndin içərisindən keçən hissəsinin
uzunluğu isə 2 kilometrdir. Bu yolun hərəkət
hissəsinin orta eni 5,8 metrdir.
    Yolun tikintisi həmin kəndlərdə yaşayan
əhalinin mənzilbaşına tez və rahat çatmasına,
həmçinin istehsal etdikləri kənd təsərrüfatı
məhsullarının bazarlara və digər satış mən-
təqələrinə vaxtında çatdırılmasına şərait ya-
radacaq.

* * *

* * *

* * *
    Azərbaycan Respublikasının Prezidenti
İlham Əliyev avqustun 7-də Qazax Müəllimlər
Seminariyası ADA Universiteti Qazax Mər-
kəzində yaradılan şəraitlə tanış olub.
    ADA Universitetinin rektoru Hafiz Paşayev
dövlətimizin başçısına Qazax Müəllimlər Se-
minariyasının tarixi və Mərkəzdə yaradılan
şərait barədə məlumat verdi.
    Bildirildi ki, Qazax Müəllimlər Seminari-
yasının tarixi 1876-cı ildə Qoridə yaradılmış
Zaqafqaziya Müəllimlər Seminariyası ilə bağ-
lıdır. Ümumilikdə, 250 azərbaycanlı, o cüm-
lədən Cəlil Məmmədquluzadə, Firidun bəy

Köçərli, Səfərəli bəy Vəlibəyov, Nəriman
Nərimanov, Süleyman Sani Axundov, Üzeyir
bəy Hacıbəyli Qori Seminariyasını bitirib.
    1918-ci ildə çar rejiminin dağılmasından
sonra Zaqafqaziya Müəllimlər Seminariyası
parçalanıb və onun Azərbaycan bölməsinin
bazasında Qazax Müəllimlər Seminariyası
yaradılıb. Azərbaycan bölməsinin Qoridən
Azərbaycana köçürülməsini Firidun bəy Kö-
çərli həyata keçirib. Qazax Müəllimlər Se-
minariyasının təntənəli açılışı qazaxlı Məşədi
İbrahimin seminariyaya hədiyyə etdiyi evdə
1918-ci il noyabrın 10-da baş tutub.

    Xalqımızın Ümummilli Lideri Heydər
Əliyev 1999-cu ildə Qazax Müəllimlər Se-
minariyasının 80 illik yubileyinin keçirilməsi
haqqında göstəriş verib və bu məqsədlə təşkil
olunmuş ümumrespublika elmi-praktiki kon-
fransının iştirakçılarına təbrik məktubu ün-
vanlayıb.
    Azərbaycan Prezidenti İlham Əliyev
2018-ci il noyabrın 3-də Qazax Müəllimlər
Seminariyasının 100, 2013-cü il fevralın 14-də
isə Firidun bəy Köçərlinin 150 illik yubi-
leylərinin keçirilməsi haqqında sərəncamlar
imzalayıb.

     ADA Universiteti Seminariyanın tarixi bi-
nasının və onun maarifçi missiyasının bərpası
təşəbbüsü ilə çıxış edib. 2021-ci ilin oktyabrında
başlanılan bərpa işlərinə Heydər Əliyev Fondu,
Azərbaycan Sahibkarlar Konfederasiyası, Ame-
rika Azərbaycan Cəmiyyəti cəlb olunub. Se-
minariya binasının tarixi əhəmiyyətli obyekt
olduğu nəzərə alınaraq, bərpa işləri xüsusi ya-
naşma ilə aparılıb. Cari il yanvarın 26-da Qazax
Müəllimlər Seminariyası ADA Universiteti Qa-
zax Mərkəzində Firidun bəy Köçərlinin 160
illik yubileyinə həsr olunmuş tədbir keçirilib.

Ardı 2-ci səhifədə

    Qeyd olundu ki, Qazax Müəllimlər Se-
minariyasının tarixi binasında 2022-ci ilin
oktyabrından ADA Universiteti Qazax Mər-
kəzi fəaliyyət göstərir. 2022-2023-cü tədris
ilində Mərkəzdə təhsillə bağlı iki magistr
proqramı həyata keçirilir. Təhsil üzrə me-
necment, təlim və tədrisin təşkili metodikası
üzrə proqramlarda 33 tələbə magistr dərəcəsi
almaq üçün tədrisə cəlb olunub və birinci
kursu bitirib. 2023-2024-cü tədris ilindən
Qazax Mərkəzində bu ixtisaslarla yanaşı,
dövlət idarəetməsi magistr proqramı tədris
olunacaq. Yeni dərs ilindən bu üç ixtisasa 94
tələbə qəbul edilib. Beləliklə, Mərkəzdə,
ümumilikdə, 127 tələbə təhsil alacaq.
    Qeyd olundu ki, ADA Universiteti tərə-
findən 2022-ci ildən etibarən müəllimlər üçün
“Bir müəllimin manifesti” birillik üçmərhələli
ixtisasartırma proqramı həyata keçirilir. Pro -
qram çərçivəsində bölgələrdən müsahibə yolu
ilə seçilmiş müəllim və direktorlar birinci
mərhələdə Qazax Mərkəzində, ikinci mərhə-
lədə ADA Universitetində, üçüncü mərhələdə
isə ADA Vaşinqton Mərkəzində tədrisə cəlb
olunurlar. Bu proqram vasitəsilə ötən il 38,

bu il isə 20 müəllim və məktəb direktoru ix-
tisasartırmaya cəlb edilib. Proqramın ilk 38
iştirakçısı arasından 4 nəfər seçilərək ADA
Universitetinin Qazax Mərkəzində əməkdaş
olaraq fəaliyyətə başlayıb. Bu proqramın əsas
məqsədi seçilmiş təhsil işçilərini gücləndirilmiş
ingilis dili dərslərinə cəlb etmək, inkişaf etmiş
ölkələrin təhsil sistemi ilə yaxından tanış
olmaq məqsədilə Amerika məktəbləri ilə əyani

təcrübə əlaqəsi yaratmaqdır.
    Gələcəkdə ADA Universiteti tərəfindən
Qazax Mərkəzində 10-11-ci siniflərin təhsil
alacağı müasirtipli Yeni Məktəbin qurulması,
bir neçə bakalavr ixtisasının açılması və kol-
lecin təsis edilməsi nəzərdə tutulur.
    Hazırda Mərkəzdə fəaliyyət göstərən ma-
gistr proqramlarının tədrisinə ADA Univer-
sitetinin müəllim və professor heyəti cəlb

olunub. Onlar mütəmadi olaraq Qazax şəhərinə
ezam edilirlər. Bu məqsədlə Mərkəzin tədris
kompleksində Universitet tərəfindən Müəl-
limlər Evi tikilir. Tikintisi başa çatmaqda
olan Müəllimlər Evi ADA Universitetinin
Mərkəzdə çalışan bölgələrdən olan daimi
əməkdaşları və ezam edilən müəllim heyəti
üçün nəzərdə tutulub.
    Məlumat verildi ki, Mərkəzin nəzdində
elmi-tədqiqat şöbəsinin fəaliyyəti və müx-
təliftipli təhsil və mədəniyyət yönlü bey-
nəlxalq tədbirlərin təşkili planlaşdırılır. Bu
fəaliyyət çərçivəsində 1918-1920-ci illərdə
nəşr olunmuş “Azərbaycan” qəzetinin ərəb
əlifbasından latın qrafikasına transliterasiyası
həyata keçirilir.
    ADA Qazax Mərkəzinin tədris kom-
pleksinə daxil olan XIX əsrə aid yerli əhə-
miyyətli tarixi İsrafil Ağa hamamının tə-
mirindən sonra onun daxilində Qazax xal-
çaçılıq məktəbi nümunələrindən ibarət mu-
zeyin və rəsm dərnəyinin açılması nəzərdə
tutulur. Bura, həmçinin kiçik həcmli musiqili
ədəbi-mədəni tədbirlərin keçirilməsi üçün
ideal məkandır.

    Azərbaycan Respublikasının Prezidenti
İlham Əliyev avqustun 7-də Qazax şəhərinin
su təchizatı və kanalizasiya sistemlərinin is-
tismara verilməsi mərasimində iştirak edib.
    Azərbaycan Dövlət Su Ehtiyatları Agent -

liyinin sədri Zaur Mikayılov dövlətimizin
başçısına layihə çərçivəsində görülən işlər
barədə məlumat verdi.
    Bildirildi ki, layihə Azərbaycan Hökuməti
və İslam İnkişaf Bankı tərəfindən birgə ma-

liyyələşdirilən “Azərbaycanın 6 rayonunda
Milli Su Təchizatı və Kanalizasiya Proqramı”
çərçivəsində həyata keçirilir. Layihə 2035-ci
ilədək perspektiv inkişaf nəzərə alınmaqla
Qazax şəhərində 26 min nəfərin içməli su
təchizatı və kanalizasiya xidmətlərindən is-
tifadəsinin yaxşılaşdırılmasına hesablanıb.
    “Qazax şəhərinin içməli su təchizatı və
kanalizasiya sistemlərinin yenidən qurulması”
layihəsinin icrasına 2019-cu ildə başlanılıb.
Qazax şəhəri və ətraf kəndləri dayanıqlı
içməli su ilə təmin etmək üçün Ağstafa
rayonu ərazisində 12 subartezian quyusu qa-
zılıb və 7,8 kilometr uzunluğunda artezian-
lararası su xətti çəkilib. Su mənbəyindən
Qazax şəhərinə 8,9 kilometr uzunluğunda
magistral su kəməri inşa olunub. Şəhər ya-
xınlığında hər birinin tutumu 5 min kubmetr
olan iki su anbarı tikilib.
    Qeyd edildi ki, şəhər ərazisində 119 kilo-
metr uzunluğunda paylayıcı su şəbəkəsi inşa
olunub. İnvestisiya hesabına 6900, daxili
imkanlar hesabına 1324 ünvan olmaqla, ümu-

milikdə, 8224 ünvana birləşmə verilərək say-
ğaclar quraşdırılıb. Şəhər ərazisində 83 ki-
lometr uzunluğunda kanalizasiya şəbəkəsi,
3,8 kilometr uzunluğunda kanalizasiya kol-
lektoru inşa edilib. Tullantı sularının təmizlənib
zərərsizləşdirilməsi məqsədilə məhsuldarlığı
sutkada 10 min kubmetr olan tullantı sutə-
mizləyici qurğu tikilib.
    Şəhər şəbəkəsinin operativ idarə edilməsi
və işçilərin iş şəraitinin yaxşılaşdırılması
məqsədilə inzibati bina da inşa olunub. La-
yihənin icrası nəticəsində rayonun Ağköynək
və Qarapapaq kəndlərinin şəhərə bitişik
hissəsi də su ilə təmin edilib. Bu layihə çər-
çivəsində yeni yaradılmış su mənbəyi hesabına
gələcəkdə həmin kəndlərin digər hissəsinə,
eləcə də Hüseynbəyli və Ağstafa rayonunun
Dağ Kəsəmən kəndlərinə də içməli suyun
verilməsi nəzərdə tutulur. Ümumilikdə, la-
yihədən 45 min sakin faydalanacaq.
    Prezident İlham Əliyev Qazax şəhərinin
su təchizatı və kanalizasiya sistemlərinin is-
tismara verilməsini bildirən düyməni basdı.

* * *

    Azərbaycan Respublikasının Prezidenti
İlham Əliyev avqustun 7-də Qazaxda “Ven-
zana” mebel fabrikinin açılışında iştirak edib.
    Dövlətimizin başçısına görülən işlər barədə
məlumat verildi.
    Qeyd olundu ki, fabrik “Saloğlu” mebel
istehsalı müəssisəsinin nəzdində yaradılıb.
“Saloğlu” müəssisəsi 2000-ci ildən mebel
istehsalı və satışı sahəsində fəaliyyət göstərir.
İstehsal olunan məhsullar daxili bazarın tə-
ləbatını ödəməklə yanaşı, həm də ixrac edilir.
Daxili bazarda mebellər müəssisənin öz ma-
ğazalarında və bir çox rayonlarda yerləşən
nümayəndəliklərdə istehlakçılara təklif olunur.
Müəssisənin illik istehsal gücü 14 min 260
mebel dəstidir. Hazırda müəssisədə 425 nəfər
işlə təmin olunub.
    Qeyd edildi ki, “Saloğlu” müəssisəsinin
istehsal fəaliyyətinin genişləndirilməsi məq-
sədilə Sahibkarlığın İnkişafı Fondundan 10
milyon manat güzəştli kredit ayrılıb. Eyni
zamanda pandemiyadan zərərçəkmiş iqtisadi
fəaliyyət sahələrinə dövlətin dəstək proqramı
çərçivəsində müəssisəyə 1,4 milyon manat
yeni alınan bank kreditinə dövlət zəmanəti
verilməklə kredit faizinin bir hissəsi 3 il
müddətinə subsidiyalaşdırılıb.
    Digər dəstək mexanizmi kimi, müəssisəyə
İqtisadiyyat Nazirliyi tərəfindən 2017-ci ildə

“Müasir mebel istehsalının qurulması” layihəsi
üzrə investisiya təşviqi sənədi verilib. Layi-
hənin icrası çərçivəsində müəssisə tərəfindən
8,4 milyon manat dəyərində texnika, texnoloji
avadanlıq və qurğular idxal olunub, müəssisə
1,8 milyon manat məbləğində vergi və rü-
sumlardan azad edilib.
    “Saloğlu” müəssisəsi dünyanın aparıcı
mebel şirkətləri ilə sıx əməkdaşlıq edir,
mebel istehsalı sahəsində innovativ həllərin,
qabaqcıl texnologiyaların və iş təcrübəsinin
Azərbaycana gətirilməsi istiqamətində çalışır
və tətbiq edir.

    Bildirildi ki, “Saloğlu” mebel istehsalı
müəssisəsinin nəzdində yaradılan “Venzana”
mebel fabrikinin təməli Prezident İlham
Əliyevin 2016-cı ildə Qazax rayonuna səfəri
çərçivəsində qoyulub. İstehsal sahəsi 18 min
kvadratmetr, investisiya dəyəri isə 30 milyon
manat olan fabrik il ərzində 12 min dəst
yataq, 6 min dəst qonaq otağı mebeli istehsal
etmək gücündədir.
     Müəssisədə istehsal olunan mebellərin daxili
bazarla yanaşı, Rusiya, Qazaxıstan, Gürcüstan,
Almaniya və digər ölkələrə ixracı nəzərdə tu-
tulur. Fabrik işə düşdükdən sonra “Saloğlu”

fərdi firmasında, ümumilikdə, 600 işçi çalışacaq.
Layihənin davamı olaraq 20 hektar ərazidə
ümumi dəyəri 27,2 milyon manat olan 4 yeni
fabrikin (masa və oturacaq, süngər, metal mə-
mulatları və döşək istehsalı fabrikləri) tikilməsi
nəzərdə tutulur. Layihənin əsas hədəfi bu fab-
rikin, eləcə də ölkəmizdəki digər mebel istehsalı
müəssisələrinin xammal tələbatının yerli istehsal
hesabına təmin edilməsidir. Layihənin 2025-ci
ildə tamamlanması planlaşdırılır.
    Dövlətimizin başçısı “Venzana” mebel
fabrikini işə saldı və istehsal prosesi ilə tanış
oldu.
    Qeyd edək ki, bu cür istehsal müəssisələ-
rinin istifadəyə verilməsi, onların ən müasir
avadanlıqla təchiz edilməsi ölkəmizdə sənaye
sahəsinin inkişafına əhəmiyyətli dərəcədə
töhfə verir. Bu həm də daxili bazarın tələbatını
ödəmək baxımından müstəsna əhəmiyyət
daşıyır. Qeyri-neft sənayesinin şaxələndiril-
məsi, mövcud təbii və iqtisadi resursların
dövriyyəyə cəlb edilməsi istiqamətində gö-
rülən işlər həm də yüzlərlə yeni iş yerinin
açılmasına imkan yaradır. Belə istehsal sa-
hələrinin yaradılması həm də onu göstərir
ki, dünyada hökm sürən iqtisadi böhrana
baxmayaraq, ölkəmizin sənaye potensialının
möhkəmləndirilməsi istiqamətində məqsəd-
yönlü tədbirlər uğurla davam edir.

* * *

* * *
     Azərbaycan Respublikasının Prezidenti İlham
Əliyev avqustun 7-də “Bakı-Qazax-Gürcüstan
ilə dövlət sərhədi magistral avtomobil yolunun
Gəncə-Qazax-Gürcüstan ilə dövlət sərhədi
(130,15 kilometr) hissəsinin 4 zolağa geniş-
ləndirilməsi layihəsi” çərçivəsində yenidən qu-
rulan, ümumi uzunluğu 102 kilometr olan Gən-
cə-Qazaxbəyli hissəsinin açılışında iştirak edib.
    Dövlətimizin başçısına görülən işlər barədə
məlumat verildi.
    Bildirildi ki, “Azərbaycan Respublikası
regionlarının 2019-2023-cü illərdə sosial-iq-
tisadi inkişafı Dövlət Proqramı”na əsasən ye-
nidən qurulan 1b texniki dərəcəli yol dörd
hərəkət zolağından ibarətdir. Yolun bu hissə-
sində 67 alt keçid, 17 qovşaq və 20 körpünün
tikintisi başa çatdırılıb.
    Dövlətimizin başçısı görülən işlərlə bağlı
videoçarxa baxdı.
    Qeyd edək ki, uzunluğu 130,15 kilometr

olan Gəncə-Qazax-Gürcüstan ilə dövlət sərhədi
yolunun dörd hərəkət zolağına genişləndiril-
məsi və sürətin artması ilə vətəndaşların rahat
və təhlükəsiz gediş-gəlişi təmin ediləcək.
Bundan başqa, yolun iri yaşayış məntəqələ-
rindən kənar keçməsi əhalinin və yoldan isti-
fadə edən sürücülərin təhlükəsizliyi baxımından
önəmlidir.
    Bakı-Qazax-Gürcüstan ilə dövlət sərhədi
magistral avtomobil yolu beynəlxalq nəqliyyat
dəhlizinin Azərbaycandan keçən tərkib hissəsi
olmaqla Avropa-Asiya və Yaxın Şərq ölkələri
ilə, həmçinin respublika ərazisində bu istiqa-
mətdə əlaqələrin inkişafında mühüm rol oy-
nayır. Layihə tam reallaşdırıldıqdan sonra
Şərqdən Qərbə və əks istiqamətdə “Böyük
İpək yolu”nun Azərbaycandan keçən hissəsi
olan bu yol Avropa ilə Asiya arasında avto-
mobillə beynəlxalq və daxili yükdaşımaların
artmasında önəmli rol oynayacaq.

    Avqustun 7-də Azərbaycan Respublikasının
Prezidenti İlham Əliyev Şəmkir şəhəri Məhəm-
məd Füzuli adına təbiət və humanitar fənlər tə-
mayüllü tam orta məktəb-liseyin yeni binasının
açılışında iştirak edib.
    Dövlətimizin başçısına bu təhsil ocağında
yaradılan şərait barədə məlumat verildi.
    Qeyd edək ki, Şəmkir şəhərinin mərkəzində
yerləşən, 1958-ci ildə tikilmiş Məhəmməd Füzuli
adına tam orta məktəb-liseyin köhnə binasının
müasir tələblərə cavab verməməsi, 600 şagird
yerlik məktəbdə 1500 şagirdin təhsil alması və
binanın qəzalı vəziyyətdə olması ilə əlaqədar
yeni binanın tikintisinə zərurət yaranmışdı. Azər-
baycan Prezidentinin “Şəmkir şəhərində yeni
ümumtəhsil məktəbi binasının tikintisi ilə bağlı
tədbirlər haqqında” 2020-ci il 5 mart tarixli Sə-
rəncamının icrası ilə əlaqədar məktəbin binası
yenidən inşa olunub.
    Bildirildi ki, eyni vaxtda 1600 şagirdin təhsil

ala biləcəyi məktəb-lisey bütün inventarla təchiz
edilib. Yeni dərs ilində şagirdlərin istifadəsinə
veriləcək müasir təhsil ocağı 65 sinif otağından
ibarətdir. Bundan başqa, binada fizika, kimya,
biologiya laboratoriyaları, informatika, texno-
logiya, hərbi təlim, tibb, əmək təlimi, STEAM
otaqları, kitabxana, yeməkxana, akt və idman
zalları, həmçinin açıq idman meydançası var.
    Məktəb-liseyin həyətyanı sahəsi abadlaşdırılıb,
yaşıllıq işləri görülüb.
    Ölkəmizdə təhsil müəssisələrinin əsaslı təmiri,
yenidən qurulması və yenilərinin inşası, onların
zəruri avadanlıqla təchizatı gənc nəslin daha
savadlı və bilikli yetişməsinə hesablanıb. Yeni
məktəb binalarının və tədris korpuslarının inşası
şagird sıxlığını aradan qaldırmaqla, həm də on-
ların daha keyfiyyətli təhsil almalarına şərait
yaradır. Məktəb infrastrukturunun tamamilə ye-
nilənməsi Azərbaycanda təhsilin inkişafına gös-
tərilən diqqət və qayğının daha bir təzahürüdür.

    Azərbaycan Respublikasının Prezidenti İlham Əliyev avqustun 7-də Şəmkir rayonuna
səfər edib.

    Dövlətimizin başçısı Ümummilli Lider Heydər Əliyevin Şəmkir şəhərinin mərkəzində
ucaldılmış abidəsini ziyarət edib, gül dəstəsi qoyub.

Azərbaycan Prezidenti İlham Əliyev Şəmkir rayonuna səfər edib

* * *

* * *

    Azərbaycan Respublikasının Prezidenti İlham Əliyev avqustun 7-də Samux rayonuna
səfər edib.

    Dövlətimizin başçısı Ümummilli Lider Heydər Əliyevin Samux şəhərinin mərkəzində
ucaldılmış abidəsini ziyarət edib, önünə gül dəstəsi qoyub.

Prezident İlham Əliyev Samux rayonuna səfər edib

* * *
    Azərbaycan Respublikasının Prezidenti İlham Əliyev avqustun 7-də Samux Rayon
Mərkəzi Xəstəxanasının yeni binasının açılışında iştirak edib.
    Dövlətimizin başçısına xəstəxanada yaradılan şərait barədə məlumat verildi.
    Qeyd olundu ki, Samux Rayon Mərkəzi Xəstəxanasının tikintisinə 2019-cu ildə başlanılıb.
İnşaat işləri bu ilin avqustunda başa çatdırılıb. İki hektar sahədə inşa olunan xəstəxana 90
çarpayılıqdır. Tibb müəssisəsinin üçmərtəbəli binasında əhaliyə ən müasir tələblər səviyyəsində
səhiyyə xidməti göstərilməsi üçün lazımi şərait yaradılıb. Belə ki, xəstəxana Yaponiya,
Koreya Respublikası, İtaliya və Türkiyə istehsalı olan ən müasir avadanlıqla təchiz edilib.
    Tibb müəssisəsində cərrahiyyə, terapiya, uşaq xəstəlikləri, nevrologiya, ginekologiya,
travmatologiya, LOR, infeksion xəstəliklər, şüa-diaqnostika, reanimasiya, qəbul, laboratoriya,
doğuş, hemodializ, təcili tibbi yardım şöbələri fəaliyyət göstərəcək. Ərazidə əsas korpusla
yanaşı, yoluxucu xəstəliklər korpusu və digər yardımçı sahələr üçün binalar inşa olunub.
    Burada yaradılan şəraitdən görünür ki, vətəndaşların hərtərəfli tibbi xidmətlə təmin
edilməsi, onların müalicə və müayinə işinin yüksək səviyyədə təşkili, gələcəyimiz olan
uşaqların sağlam yetişməsi istiqamətində icra edilən layihələr dövlətimizin başçısının daim
diqqətində və nəzarətindədir.

* * *
    Avqustun 7-də Azərbaycan Respublikasının
Prezidenti İlham Əliyev Samuxda Heydər
Əliyev Fondunun “Təhsilə dəstək” layihəsi
çərçivəsində inşa olunan Sərkar kənd uşaq
musiqi məktəbinin yeni binasının açılışında
iştirak edib.
    Prezidentin köməkçisi Anar Ələkbərov
dövlətimizin başçısına binada yaradılan şərait
barədə məlumat verdi.
    Bildirildi ki, Sərkar kənd musiqi məktəbi
2002-ci ildən 1935-cu ildə inşa olunmuş
kolxoza aid birmərtəbəli tikilidə fəaliyyət
göstərib. Məktəbin binası ötən müddət ərzində
köhnəlmiş və istifadəyə yararsız vəziyyətə
düşmüşdü.
    Üç yüz şagird yerlik yeni məktəbin inşasına
Heydər Əliyev Fondu tərəfindən 2021-ci ilin
iyulunda başlanılıb. Tikinti işləri həmin ilin
noyabrında yekunlaşıb.
    Məktəbin ümumi ərazisi 0,5 hektar, üç-
mərtəbəli korpusun sahəsi isə 2500 kvadrat-
metrdir. Bina 8 ballıq zəlzələyə davamlıdır.
    Məktəb binasında 29 dərs otağı, orkestr,
xor və tibb otaqları, qarderob, kitabxana,
yeməkxana və akt zalı var. Təhsil ocağı

zəruri mebel, avadanlıq və əyani vəsaitlə
tam təchiz edilib. Binanın daxilində və ərazidə
videomüşahidə kameraları quraşdırılıb. Hə-
yətyanı ərazidə abadlıq və yaşıllaşdırma işləri
aparılıb, müasir işıqlandırma sistemləri qu-

raşdırılıb.
    Prezident İlham Əliyevə Heydər Əliyev
Fondu tərəfindən Samux rayonunun Sərkar
kəndində görülmüş digər işlər barədə də mə-
lumat verildi.

    Qeyd edildi ki, burada yeni salınmış park
istifadəyə verilib. Parkın ərazisində yaşıllıq
zonası salınıb, uşaq əyləncə və idman mey-
dançası quraşdırılıb. Açıq havada idmanla
məşğul olmaq üçün əlverişli imkan yaradılıb,
ərazidə müxtəlif trenajorlar qoyulub. Heydər
Əliyev Fondunun dəstəyi ilə Sərkar kəndində
6 min nəfərə yaxın sakinə xidmət göstərəcək
yeni tibb məntəqəsi də fəaliyyətə başlayıb.
Həkim otağı, sarğı otağı və texniki otaqdan
ibarət olan tibb məntəqəsi zəruri tibbi ava-
danlıqla təmin edilib.
    Prezident İlham Əliyevə məlumat verildi
ki, hazırda Samux şəhərində Heydər Əliyev
Fondu tərəfindən 3 saylı körpələr evi-uşaq
bağçası üçün də yeni bina inşa olunur.
    Xatırladaq ki, Heydər Əliyev Fondu Samux
rayonunda bu günədək bir sıra layihələr
həyata keçirib. Fond tərəfindən Sərkar kən-
dində 800 şagird yerlik tam orta məktəb və
körpələr evi-uşaq bağçası yenidən inşa edilərək
2020-ci ildə istifadəyə verilib. Eləcə də
həmin il rayonun Ziyadlı kəndində 523 şagird
yerlik orta məktəb əsaslı təmir olunub, kör-
pələr evi-uşaq bağçası üçün bina inşa edilib.

* * *

    Azərbaycan Respublikasının Prezidenti İlham Əliyev avqustun 7-də Bərdə rayonuna
səfər edib.

    Dövlətimizin başçısı Ümummilli Lider Heydər Əliyevin Bərdə şəhərinin mərkəzində
ucaldılmış abidəsini ziyarət edib, önünə gül dəstəsi qoyub.

Azərbaycan Prezidenti İlham Əliyev Bərdə rayonuna səfər edib

    Azərbaycan Respublikasının Prezidenti
İlham Əliyev avqustun 7-də Bərdədə Əmək
və Əhalinin Sosial Müdafiəsi Nazirliyinin
Qarabağ Regional DOST Mərkəzinin və Qa-
rabağ Regional Peşə Hazırlığı Mərkəzinin
açılışında iştirak edib.
    Əmək və əhalinin sosial müdafiəsi naziri
Sahil Babayev dövlətimizin başçısına görülən
işlər barədə məlumat verdi.
    Qeyd edək ki, DOST Agentliyi Azərbaycan
Respublikası Prezidentinin 2018-ci il 9 avqust
tarixli Fərmanı ilə yaradılıb. Agentliyin DOST
mərkəzləri vasitəsilə tam şəffaf və vətəndaş
məmnunluğu prinsipləri əsasında məşğulluq,
əmək, əlillik və sosial müdafiə sahələrində
“bir pəncərə” prinsipi ilə 15 istiqamət üzrə
159 xidmət göstərilir. Hazırda Azərbaycanda
6 DOST Mərkəzi fəaliyyət göstərir. Bu mər-
kəzlərdə indiyədək 1 milyon 673 min nəfərə

xidmət göstərilib. Vətəndaşların xidmətlərdən
məmnunluq dərəcəsi 98,2 faiz təşkil edir.
2025-ci ilədək mərkəzlərin sayının 17-yə (o
cümlədən Bakıda 5, regionlarda 12), yerlərdə
xidmətlərin təşkili məqsədilə filialların sayının
55-ə çatdırılması planlaşdırılır.
    Bildirildi ki, Qarabağ Regional DOST
Mərkəzinin dördmərtəbəli binası ən yüksək
tələblərə cavab verir. Burada 123 işçi çalışacaq,
“Könüllü DOST” proqramı üzrə 50 könüllü
fəaliyyət göstərəcək. Mərkəzdə gün ərzində
orta hesabla 650-700 vətəndaşın qəbulu nə-
zərdə tutulur. Qarabağ Regional Dost Mər-
kəzinin əhatə dairəsinə 9 inzibati rayon
daxildir. Burada, ümumilikdə, 770 mindən
çox əhaliyə xidmət göstəriləcək. Onlardan
170 mini bilavasitə sosial müdafiəyə cəlb
olunan şəxslərdir.

* * *

Ardı 4-cü səhifədə



    Binanın birinci mərtəbəsində DOST İnklüziv İnkişaf və
Yaradıcılıq Mərkəzinin benefisiarları tərəfindən hazırlanmış
dulusçuluq (keramika), floristika, ağacoyma, vitraj və boyama
sənəti üzrə əl işlərindən ibarət sərgi təşkil olunub.
    Məlumat verildi ki, hazırda Mərkəzdə 14 yaradıcılıq isti-
qaməti üzrə 195 benefisiara xidmət göstərilir. Onların 146-sı
fərdi müraciət əsasında, 49-u müəssisələrlə fərdi əməkdaşlıq
çərçivəsində qəbul olunub. Bu benefisiarların 37 nəfəri 6-10,
59 nəfəri 11-18, 99 nəfəri isə 18 yaşından yuxarıdır.
    Prezident İlham Əliyev Qarabağ Regional Peşə Hazırlığı
Mərkəzi ilə də tanış oldu.
    Məlumat verildi ki, Mərkəzdə 7 emalatxana, 8 sinif və
instruksiya otağı, Peşəyönümlü və Karyera Planlaması Mər-
kəzi, inzibati və texniki otaqlar mövcuddur. Burada 48 peşə
istiqaməti, o cümlədən dərzi, tikişçi, dizayner, aşpaz, ofisiant,

bərbər, vizajist, çilingər, dülgər, tornaçı, xarrat, mebel ustası,
rəngsaz, qaynaqçı, santexnik və digər peşələr üzrə tədrisin
həyata keçirilməsi üçün infrastruktur yaradılıb. Mərkəzdə
bir dəfədə 300, ildə isə 1200 nəfərin hazırlıq keçməsi
nəzərdə tutulub. Qarabağ Regional Peşə Hazırlığı Mərkəzində
20 nəfərlik heyət fəaliyyət göstərəcək.
    Dövlətimizin başçısına ölkəmizdə peşə hazırlığı istiqa-
mətində görülən işlər barədə məlumat verildi.
     Bildirildi ki, hazırda Bakı, Göyçay, Gəncə və Qarabağ Peşə
Hazırlığı mərkəzləri fəaliyyət göstərir. DOST Konsepsiyasına
uyğun olaraq, Quba, Cəbrayıl, Sabirabad, Şəki, Masallı, Ucar
və Şamaxıda da Peşə Hazırlığı mərkəzləri açılacaq. Ümumilikdə,
175 peşə və ixtisas üzrə tədris aparılır. Bu sahədə 100-dən çox
əlavə təhsil müəssisəsi ilə əməkdaşlıq həyata keçirilir.
     Ümumilikdə, son beş ildə ölkəmizdə 1 milyondan çox

şəxsə məşğulluq xidməti göstərilib, 425 min nəfər işlə təmin
olunub. Həmçinin 68 min nəfər özünüməşğulluq xidməti, 20
min nəfər işsizlikdən sığorta ödənişi ilə təmin edilib, 18 min
nəfər peşə hazırlığına, 473 min nəfər isə peşəyönümlü xidmətlərə
cəlb olunub. Postmüharibə dövründə 19 min şəhid ailəsi üzvü
və müharibə iştirakçısı müvafiq xidmətlərdən yararlanıb.
    Azərbaycan Prezidentinə işğaldan azad edilmiş ərazilərdə
həyata keçirilən məşğulluq tədbirləri barədə də məlumat
verildi.
    Qeyd olundu ki, indiyədək 129 min şəxsin təhlili aparılıb.
Laçın, Füzuli rayonları, Ağalı və Talış kəndləri üzrə 2257
şəxslə iş aparılır, 200-dək işəgötürənlə əməkdaşlıq qurulub.
Şuşaya köçürüləcək əhalidən 19 mindən çox şəxs təhlil
olunub, 56 nəfərin məşğulluğu təmin edilib.

AZƏRTAC

    İlin bu vaxtı hər bir rayonumuzda,
qəsəbəmizdə, ələlxüsus da, kəndi-
mizdə bağ-bostan qayğıları çəkmək,
taxıl biçmək, qışa tədarük işləri gör-
mək hər bir zəhmət adamının günlük
məsuliyyətidir. Sədərək rayonunun
da, demək olar ki, bütün yaşayış
ünvanlarında bu işlər öz axarında
davam edir, ta ki qar yerə düşənəcən
insanlar böyük nəvazişlə torpağa
qayğı göstərir, bu yolla da öz dola-
nışıqlarını təmin edirlər. Rayonun
Sədərək kənd sakini, 66 yaşlı Həsən
Rzayev həm də rayonda seçilən sa-
vadlı müəllimlərdəndir. Onunla
elə taxıl zəmilərinin kənarında,
biçin işləri gedərkən həmsöhbət
olduq. 2 hektardan artıq ərazidə
buğda yetişdirən Həsən əmi deyir
ki, qədim Azərbaycan torpağının
insanları lap əvvəllərdən torpağa
bağlı olub. Vaxtından-vədəsindən
asılı olmayaraq, Sədərək rayo-
nunda hansı evin qapısını döysəniz
orada mütləq insanları zəhmət üs-
tündə görəcəksiniz. Elə bu cür də
olmalıdır. Çünki insan torpaqdan,
halal zəhmətdən nə qədər uzaq düşsə,
halal ruzi-bərəkət də ondan uzaq
düşər. Bax mənim balam, bu gör-
düyün (əli ilə geniş torpaq sahələrini
göstərir) ərazilərdən ildə nə qədər
adam qazanc əldə edir. Hələ rayonda
elə adamlar var ki, onların, bəlkə
də, tək gəlir mənbəyi elə həyət-ba-
casında yetişən meyvə-tərəvəzdən,
öz əlinin zəhməti ilə bəslədiyi mal-
heyvandan gələn qazancdır. Ata-ba-
balardan misal var ki, torpaq ona
çəkilən zəhməti boş qoymaz, mütləq
insana əməyinin bəhrəsini verər. Bu,
həqiqətən də, belədir. Hələ ötən
əsrin ən çətin zamanlarında belə bu
yurdun insanları göydə Yaradanı,
yerdə də ana torpağı özlərinə həm-
dəm bilib. Yarı yolda da qalmayıblar. 
    Həsən əmi deyir ki, rayonda tə-
sərrüfatçıların, demək olar ki, yarı-
sından çoxu taxılçılıqla məşğul olur.
Onun sözlərinə görə, taxıl asan hasil
olunan bitki olsa da, onun da özü-
nəməxsus yetişdirmə texnologiyaları
var. Müsahibimiz söhbətinə bu möv-
zuda davam edir: – Bilirsiniz ki,
taxıl əkininin ən birinci mərhələsi
şum prosesindən keçir. Əkin üçün
şum məhsul sahədən yığıldıqdan
sonra aparılır. Şumun dərinliyi isə
torpağın münbitlik səviyyəsinə və
tərkibinə görə dəyişir, lakin ümumi
qayda belədir ki, şumun dərinliyi
27-30 santimetr olmalıdır. Səpindən
əvvəl sahədə kəltənlərin diametri 1-
2 santimetr (65 faiz), 2-4 santimetr
(30 faiz) və 4-5 santimetr (5 faiz)
təşkil etməlidir. Şum işi zamanı ikinci
əsas qayda isə sahənin hamar və
düz olması ilə əlaqəlidir. Sahə tam
hamar olmalıdır ki, səpin vaxtı to-

xumları eyni dərinliyə səpmək müm-
kün və sahəni suvarmaq asan olsun.
Bütün şumlama və əkilmə prosesləri
yekunlaşdıqdan sonra növbəti əsas
mərhələ isə taxıla gübrənin və suyun
düzgün verilməsidir. Belə ki, bitki-
lərin normal böyümə və inkişafı
üçün şum altına verilən gübrələrlə
yanaşı, fevral-mart aylarında yem-
ləmə şəklində hektara 100-200 ki-
loqram azot gübrəsi verilir. Alaq ot-
larına qarşı mübarizə məqsədilə kim-
yəvi üsullardan istifadə edərək kol-
lanma mərhələsində mütəxəssis töv-

siyəsi ilə herbisidlər seçilir və çiləmə
aparılır. Hava şəraitindən asılı olaraq
boruyaçıxma fazasının əvvəlində və
sünbülləmədən əvvəl buğda sahələri
hər normasında 2 dəfə suvarılır. Su-
varılmanın bir növü də var ki, bu,
vegetasiya adlanır. Təsərrüfatlarda
vegetasiya suvarmalarının süni ya-
ğışyağdırma və ya şırım üsulu ilə
aparılması daha səmərəlidir. 
    Müsahibimiz deyir ki, iyun ayın-
dan başlayaraq buğda sahələrində
məhsul yığımına hazırlıq işləri gö-
rülür, sahənin ətrafı şumlanaraq yan-
ğından mühafizə tədbirləri
aparılır, dəndə nəmliyin miq-
darına nəzarət edilir. Sahə-
lərdə taxılbiçən kombaynların
və digər texnikanın normal
işləməsi üçün su arxları dol-
durulur. Məhsul dənin tam
yetişmə fazasında taxılyığan
kombaynla birbaşa yığılır.
Mütəxəssislərin fikrincə, taxıl
biçininə səhər tezdən başla-
maq məsləhət görülmür. Çün-
ki bu zaman sünbüllərdə nəmliyin
miqdarı çox olduğuna görə onlar
yaxşı döyülmür. Nəticədə, kom-
bayndan çıxan samanın tərkibində
bütöv və tam döyülməmiş sünbüllər
müşahidə olunur və dən itkisi artır.
Ona görə də buğdanın biçininə səhər
saat 10-dan sonra başlamaq lazımdır.
Elə gördüyünüz kimi biz də məh-
sulumuzun biçininə dediyimizə əməl
edib 10-dan sonra başlamışıq. 
    Həsən əmi ilə söhbətimizi ye-
kunlaşdırıb, sağollaşırıq. Avtomo-
bilimizə əyləşirik. Növbəti dayana-
cağımız rayonda yaxşı üzümləri ilə
tanınan, təsərrüfatçı İsfəndiyar Kə-
rimovun həyətidir. Elə özünün bə-
lədçiliyi ilə avtomobilimiz kəndin
torpaq yolları ilə bizi mənzilbaşına
aparır. Bir-biri ilə əlaqəli yollar,

geniş həyətlər, üfüqdən görünən sər-
həd məntəqələrinə tamaşa edə-edə
maraqlı söhbətimizə də davam edirik.
İsfəndiyar kişi 80-ci, 90-cı illərdə
erməni daşnaklarının Sədərək rayo-
nuna etdiyi hücumlardan, canlı şahidi
olduğu hadisələrdən danışır bizə.
Elə söhbətinin ən şirin yerində üzünü
bizə tutub deyir: – Bax o gördüyün
ev var ha (yolun sol hissəsində yer-
ləşən uçulub-dağılmış evi göstərir)

oranı cəmi bir neçə saniyənin içində
ermənilər yerləyeksan eylədi. Kəndin
zəhmət adamlarından olan Qasım
kişinin ocağı idi ora. Evin içərisində
olan iki nəfər də erməni terrorunun
qurbanı oldu. Allah bütün şəhidlə-
rimizə rəhmət eləsin. 
     ...İsfəndiyar əmi ilə söhbətimizə
onun həyətyanı sahəsində, elə gəlirinin
böyük bir hissəsini təmin edən üzüm
bağının yanında davam edirəm. Onun
sözlərinə görə, rayon hələ sovet döv-
ründən üzümçülüyü ilə məşhur olub.
Bu tarixi ənənə günümüzdə də davam
edir. Müsahibimiz bizə üzümçülüyün
aqrotexniki qaydalarından söhbət

açır: – Üzüm inkişaf dövrü çox
uzun bir bitkidir. Gündəlik orta
temperatur 10 dərəcəyə çatanda
inkişaf etməyə başlayır və pa-
yızda orta temperatur bu göstə-
ricidən aşağı düşənə qədər inkişaf
etməyə davam edir. Meyvələrini
tam yetişdirmək üçün hər üzüm
çeşidi üçün müəyyən bir tem-

peratur cəmi tələb olunur. Üzümün
keyfiyyəti tez isinən və Günəş işığı
olan yerlərdə daha yaxşıdır. Bununla
yanaşı, üzümün suya tələbatının az
olması da onun təsərrüfatçılar tərə-
findən daha çox becərilməsinə gətirib
çıxarır. Bir üzüm koluna ildə 3-4
dəfə su vermək kifayət edir ki, o
hasil olsun. Suvarma mərhələsindən
söhbət açılmışkən diqqətə çatdırmaq
lazımdır ki, qışda və yazda inkişaf
mərhələsi üçün yağışlar üzüm üçün
çox faydalıdır. Lakin unutmaq lazım
deyil ki, yazın sonu və yayın əvvəlində

yağan yağışlar müsbət təsirlərinin
yanında mübarizə tələb edən prob-
lemlər də yaradır. Bundan əlavə,
yağış çiçəkləmə dövründə meyvələrin
yaranmasına mane olur və böyümə
dövründə meyvələrin çürüməsinə gə-
tirib çıxarır. Üzümçülükdə ən əsas
ikinci qayda isə əkiləcək üzüm sor-
tunun düzgün müəyyənləşdirilməsidir.
Biz təsərrüfatımızda tələbatı nəzərə
alaraq sulu bayan, qara bayan, misqalı,
Bakı şanısı və digər keyfiyyətli üzüm
sortlarını yetişdiririk. 
    Müsahibimiz deyir ki, 60-70-ci
illərdə rayonda, ümumilikdə, 4 üzüm
zavodu fəaliyyət göstərib. Lakin
xalqımızın başına açılan hər müsi-
bətdə olduğu kimi, bu işə də erməni
daşnakları maneçilik törədib və za-
vodlar dağıdılaraq xarabazara çev-

rilib. Bu məqamda bir mövzuya to-
xunmağı vacib bilirik ki, Sədərək
rayonunda hər həyətdə heç olmasa,
10-15 üzüm koluna rast gəlmək
mümkündür. Çünki tarixən də bu
bitki rayon camaatının əsas gəlir
mənbəyi olub, elə bu gün də olmaqda
davam edir. Lakin dövlət tərəfindən
üzümçülüyün inkişafına subsidiyanın
verilməməsi, rayonda bir dənə belə
olsun, zavodun tikilməməsi bu sa-

hənin inkişafını ləngidir, hətta tə-
sərrüfat sahibləri yetişdirdikləri
üzümləri bazarlarda satmaqdan başqa
yol tapmırlar. İnanırıq ki, rayon sa-
kinlərinin xahişi nəzərə alınaraq
dövlət tərəfindən üzümçülüyün in-
kişafı üçün subsidiya ayrılacaq və
Sədərək rayonunda yaxın gələcəkdə
zavodlar tikilməklə bu işə böyük
töhfə veriləcək. 
    Növbəti müsahibimiz ölkə baş-
çısı cənab İlham Əliyevin 22 iyun
tarixli Sərəncamı ilə “Dövlət qul-
luğunda fərqlənməyə görə” meda-
lına layiq görülən İbrahim Hənif-
zadə oldu. İbrahim müəllim deyir
ki, bu yurd yerinin insanları hələ
ötən əsrin təlatümlü illərində belə
bütün canı, varlığı qədər sevdiyi
ana Vətəni darda qoymayıb, şəhid
verib, el-obasından didərgin düşüb,
amma geri çəkilməyib. Bu gün bu-
rada həyat öz axarında davam edir.
Düşmənin bir addımlığında dayansaq
da qorxmuruq, çəkinmirik. Öz işi-
mizdə, peşəmizdə möhkəmik. Tor-
pağımızı əkir-becərir, halal ruzimizi
qazanırıq. Bir vacib məsələni də
qeyd edim ki, Sədərək torpağı igid
oğlanlarımız tərəfindən yaxşı qo-
runduğu üçündür ki, bu elin insanları
da düşmənin gözünün önündə tor-
paqları əkib-becərir, halal ruzi qa-
zanır. Bir sözlə, düşmənə göz dağı,
dosta qürur verir. Allah Vətənimizi
abad, xalqımızı mübariz, Ali Baş
Komandanımızı hər yerdə, hər ün-
vanda qalib sərkərdə qərar versin.
Onun sayəsində biz bu gün azad və

müstəqil Vətənin nə olduğunu
duya bilirik. 

Hələ yola çıxmamışdan əv-
vəl rayonda arıçılığın da geniş
yayıldığı barədə məlumat əldə
etmişdik. Burada olarkən üzüm-
lə yanaşı, hər həyətdə, heç ol-
masa, bir neçə arı yeşiyinin ol-
ması da diqqətimizdən yayın-
madı. Növbəti həmsöhbətimiz
də rayon camaatının “Bal Ab-
dullah dayı” adlandırdıqları 80

yaşlı Abdullah Sadiqovdur. O, öm-
rünün nə az, nə çox 43 ilini bu işə
həsr edib. Arıçılığın sirlərini elə mü-
sahibimiz Kərbəlayı Abdullahın di-
lindən eşidirik: – Əlverişli iqlim şə-
raiti və zəngin bitki örtüyü ölkə-
mizdə, muxtar diyarımızda arıçılığın
inkişafını şərtləndirən başlıca amil-
lərdəndir. Məmləkətin zəngin bitki
örtüyü, yurdumuzun saf havası arı-
çılığın geniş yayılmasına şərait ya-
radır. Zəhməti çox, lakin insana mə-
nəvi zövq qazandıran bu sahənin
hər sirrini öyrənmək isə böyük səbir
və həvəs gərəkdirir. Yaxşı arıçı ol-
duqdan sonra müştərilərin harada
olursa-olsun səni axtarıb tapacaq.
Balın təkcə şəfaverici xüsusiyyətləri
ilə deyil, həm də zəruri məhsul kimi
insan üçün faydalı olduğunu bilən

hər kəs arıçılıq məhsullarını əldə
etməyə can atır. Şükür ki, məhsulu-
muzu alıb istifadə edənlər razı qa-
lırlar. 
    Abdullah baba arıçılığa yeni baş-
ladığı illərdən bir xatirə də danışır
bizə: – 40-45 il bundan əvvəl ailə-
mizdə təkcə rəhmətlik qayınatam
bu işlə məşğul olub. Oğlanlarına nə
qədər dil töksə də, bu işin faydala-
rından danışıb şirnikləndirmək istəsə

də, qayınlarım heç qol qoymaq is-
təməzdi arıçılığa. Həvəsləri yoxuydu
ona görə. Günlərin birində qayınatam
mənə dedi ki, Abdullah, gəl sənə
bu işin sirrini öyrədim, biləcəksən
ki, nə də olmasa ölənə qədər çörəyin
var. Mən də ağsaqqalın xətrinə dəy-

mədin, nə dedisə elədim, nə tökdüsə
götürdüm. İndi bu işdə nə təcrübə
qazanmışamsa, o illərin bəhrəsidir.
Yaxşı xatırlayıram, arıçılıqla sərbəst
məşğul olduğum illər olardı, 2-3 il
idi ki, başlamışdım bu işə. Bir gün
Türkiyəyə getməli oldum. Qonaq
olduğum şəhərdə əlimə bir qəzet
keçdi. Qəzeti vərəqlədikdə “Arı po-
leni və arı südü” başlıqlı yazı diq-
qətimi çəkdi. Açığı, o vaxta qədər
arı südünün nə olduğunu mən eşit-
məmişdim. Heç rəhmətlik qayınatam
da deməmişdi. Bəlkə də, demişdi,
yəqin, mən dərsə yaxşı qulaq as-
mamışdım (gülür). Maraqlandım,
soraqlaşdım və öyrəndim ki, filan
yerdə, filan şəxs bunun elmini öyrədir
arıçılara. Oğul, bəlkə də, desəm,
inanmayacaqsan, amma o vaxt nə
az, nə çox düz min dollar ödədim
ki, arı südünün necə hasil olundu-
ğunu biləm. Öyrəndim də. Amma o
bir söz var, deyirlər ki, ustad şagir-
dinə otuz doqquz fəndi öyrədər,
lakin qırxıncı fəndi özünə saxlayar.
Bu işin nəticəsi də belə oldu, qayıt-
dıqdan sonra arı südü almağa nail
oldum, amma süd əldə etdikdən
sonra dişi arıların, demək olar ki,
böyük bir qismi tələf olurdu. Sən
demə, ustad mənə hər şeyi öyrədib,
lakin arıları necə həyatda saxlamaq
olar, bax o əsas sirri özündə saxlayıb.
O, qırxıncı sirri də mən illərlə öz
üzərimdə işləyib öyrəndim. Nəticədə,
oldum təcrübəli arıçı...
    Günəşin al şəfəqləri dağlar ar-
dından boylanırsa, örüşdən qayıdan
mal-heyvanın, qoyun-quzunun səsi
ətrafa səs salırsa, bir də analarının
qanadları altında gizlənən cücələrin
səsi yerini məğribin aram sükutuna
verirsə, deməli, bizim üçün qayıtmaq
vaxtıdır. Bütün qəlbimizlə, ruhumuzla
qeydimizə qalan, bizi böyük qonaq-
pərvərliklə qarşılayan mehriban,
gülərüz insanlarla, qəhrəmanlar
yurdunun şəhid övladlarıyla sağol-
laşıb, onlara təşəkkür edib düzəlirik
yola, bu yerlərə gələrkən bizi sa-
lamlayan coşqun təbiətin sakit, səssiz
bir anında qayıdırıq evimizə...

- Məcid RƏŞADƏTOĞLU

Mübarizlikləri, qəhrəmanlıqları qədər zəhmətsevərlikləri ilə də
öyünən sədərəklilər

Halal çörəyə bağlı ömür sahiblərindən müsahibə 

    Yolumuz muxtar diyarımızın qəhrəmanlıq qalasına, düşmənin bir ad-
dımlığında od-alov kimi dayanan, nə dünən, nə də bu gün əqidəsindən
üzü dönən Sədərəyədir, şəhidlər yurdu Sədərəyə... Hələ ötən əsrin 90-cı
illərindən bu yerin insanları əsl vətənpərvərlik nümunəsi göstərdi, mənfur
düşmənin başlarına mərmilər yağdırmasına, ev-eşiklərinin top-tüfəng
atəşinə sipər olmasına baxmayaraq, bir ovuc torpaqlarından keçmədilər.

    Qürurverici haldır ki, son dövrlər
kitaba və kitabxanalara maraq daha
da artıb. Gənclər asudə vaxtlarını
daha da səmərəli keçirmək üçün
kitabxanalara üz tutur. Bəs nədir
kitabxanalara tələbatın səbəbi? Təbii
ki, işin düzgün qurulması, kitabse-
vərlərin kitab təbliğinə geniş yer
verilməsi, mütaliə vərdişlərinin for-
malaşdırılması və qoyulan tələblər
kitaba marağı daha da artırıb. Həm-
çinin kitablar əlçatan deyildisə də,
indi elektron kitabxanalar, hibrid
kitabxanalar hər yerdə mövcuddur.
Bəs bu hibrid kitabxanalara giriş
imkanları necə əldə olunur? Bir
çox hallarda müəllif hüquqlarının
qorunması məqsədilə pullu xidmət
müqabilində və yaxud ali təhsil
müəssisələrinin kitabxana daxilində
professor-müəllim və tələbə heyəti
üçün əlçatan olur. Bu
səbəbdən də çox vaxt
oxucular ən nüfuzlu
nəşrlərdən, dərslik və
dərs vəsaitlərindən,
təəssüflər olsun ki,
istifadə edə bilmirdi.
Gərgin əmək, düzgün
strategiya və tədris-
yönümlü hədəfə ad-
dımlayan “Naxçıvan”
Universiteti muxtar
respublikada bir ilkə imza ataraq
bu arzuları reallığa çevirdi.
     27 aprel 2023-cü il tarixdə “Nax-
çıvan” Universiteti ilə Azərbaycanın
ən inkişaf etmiş universitetlərindən
olan Azərbaycan Dövlət İqtisad Uni-
versiteti (UNEC) arasında əməkdaşlıq
müqaviləsi imzalanıb. Bir çox sahələri
əhatə edən müqavilənin əsas hədəf-
lərindən biri də Azərbaycan Dövlət
İqtisad Universitetinin Kitabxana İn-
formasiya Mərkəzinin (UNEC KİM)
elektron kitabxanası “Naxçıvan” Uni-
versiteti Elmi Kitabxanası daxilində
professor-müəllim və tələbə heyətinin
istifadəsinə verilib. 
    Bu məlumatı dəqiqləşdirmək
üçün “Naxçıvan” Universiteti Elmi
Kitabxanasının direktoru Emelya
Süleymanova ilə görüşdük. Elə ilk
sevinc təəssüratları üzündən oxunan
Emelya xanım bizə bildirdi ki, bu
resurslara əlçatanlıq imkan yara-
dacaq ki, oxucu kontingenti daha
çox mənbədən istifadə edərək ixti-
sasa tam hakim ola bilsin, xarici
mənbələrdən istifadə edərək mü-

qayisələri nəzərdən keçirsin, təhlil
və sintez vərdişlərinə yiyələnsin.
    Emelya xanım, həmçinin onu da
qeyd etdi ki, yeni tədris ilindən ki-
tabxanada oxuculara veriləcək “yox”
cavablarının aradan qaldırılması
üçün kitabxanaya zəruri ehtiyac olan
dərslik, dərs vəsaiti və nəşrlərin
alınması, həmçinin kitabxana fon-
dunun zənginləşdirilməsi üçün lazımi
tədbirlər görüləcək, günaşırı kitab
müzakirələri, sərgilər, debatlar, dis-
kussiyalar və dəyirmi masalara daha
geniş yer veriləcək, tələbələrin elek-
tron kitabxanaya giriş imkanları gü-
nün tələbinə çevriləcək.
    Bu informasiyanı daha da ge-
nişləndirərək ictimaiyyətə təqdim

etmək üçün növbəti
müsahibimiz Azərbay-
can Dövlət İqtisad
Universitetinin Kitab-
xana İnformasiya Mər-
kəzinin direktoru, tarix
üzrə fəlsəfə doktoru
Adilə Abdullayeva ilə
“WhatshApp” sosial
platforması üzərindən
onlayn bağlantı yarat-
dıq. Müsahibimiz bil-

dirdi ki, yaxın aylarda hər iki kitab-
xana arasında əməkdaşlıq memo-
randumu imzalanması nəzərdə tu-
tulub və kitabxana sistemi ilə bağlı
onlayn görüşlər keçirilib. UNEC
KİM-in birbaşa girişi olduğu və
abunə olduğu 1 milyona yaxın mə-
lumat bazalarındakı resurslardan
“Naxçıvan” Universitetinin profes-
sor-müəllim və tələbə heyəti Uni-
versitet Elmi Kitabxanası daxilində
hüquqi və texniki məsələlər nəzərə
alınmaqla istifadə edə biləcəklər.
Müsahibim bildirir ki, açıq girişi
olan elektron bazalara müxtəlif mü-
hüm resurslar daxildir. Bu resurs-
lardan AgEcon-Kənd təsərrüfatı və
iqtisadiyyata dair resursları, açıq
elmi kataloqu, açıq dərslik kitabxa-
nasını, açıq jurnalları, Birləşmiş
Millətlər Kitabxanasını, Beynəlxalq
Valyuta Fondunu, Dünya Fondunu,
Universal Rəqəmsal Kitabxana-Mil-
yon Kitab Kolleksiyasını, dünyanın
məşhur universitetlərinin resurslarını,
İKSAD Beynəlxalq Nəşriyyat Evini
göstərmək olar. 

    Bu resurslara daxil olan resurs-
lardan Elsevier | An Information
Analytics Businessdən həvəslə söh-
bət açan müsahibim bildirdi ki,
1880-ci ildə Hollandiyada əsası qo-
yulmuş “Elsevier” dünyanın 180-dən
çox ölkəsinə xidmət göstərən “Els-
evier” korporasiyası elmi, texniki
və tibbi məzmunda ixtisaslaşmış
nəşriyyat və analitika şirkətidir. Ar-
xivində 16 milyondan çox sənəd
və 33 000-dən çox elektron kitab

olan, hər il 2500 jurnalda 470 mindən
çox məqalənin dərc edildiyi korpo-
rasiyanın məhsulları üzrə illik yük-
ləmələrin sayı 1 milyarddan çoxdur.
Eyni zamanda “Elsevier” sıralarında
“ScienceDirect”, “Scopus”, “Elsevier
Research Intelligence” və “Clinical
Key” kimi mükəmməl elektron xid-
mətlərin olduğu veb-bazalı, rəqəmsal
həllər və “The Lancet” və “Cell”
kimi məşhur nəşrləri əhatə edir.
Açıq girişi olan elektron bazalara
daxil olan digər resurs – 1997-ci
ildə yaradılan “Hindawi” elmi, tex-
niki və tibbi ədəbiyyatlara dair
220-dən çox açıq çıxışlı elmi jurnalın
naşirlərindən biridir. 
    Adilə xanım, həmçinin onu da
qeyd etdi ki, kitabxananın bir çox
abunə olduğu elektron bazalar vardır
ki, onların da istifadəsi texniki və
hüquqi şərtlər qorunmaqla univer-
sitetin oxucu kontingentinin istifa-
dəsinə veriləcək.
    Abunə olunan elektron bazalar-
dan təməli 1967-ci ildə qoyulan
Böyük Britaniyanın nüfuzlu “Eme-
rald Group” nəşriyyatı eyniadlı elek-
tron məlumat bazasında 300-dən
çox elmi jurnalın tam mətni PDF
və HTML formasında oxuculara
təqdim olunur. Bu jurnallar kitab-
xanaşünaslıq, idarəetmə, marketinq,
təhsil, mühəndislik, maliyyə və iq-
tisadiyyat, tibb, ekologiya, infor-
matika, kibernetika və sair elm sa-
hələrini əhatə edir. UNEC KİM-in
abunə olduğu EBSCO HOST şirkəti
aparıcı nəşriyyatların elmi resurs-
larının ən böyük əlaqələndiricisidir.
Şirkət 180 ölkənin 40-dan artıq di-
lində akademik nəşrləri özündə
cəmləşdirir. Ümumilikdə, 20-yə ya-
xın istiqaməti özündə birləşdirən
EBSCO məlumat bazası isə təkcə

ABŞ və Avropada deyil, dünyanın
müxtəlif yerlərində nəşr olunan sə-
nədlərin elektron variantlarını ingilis,
fransız, ispan, alman, italyan və
sair dillərdə oxuculara təqdim edir. 
     Həmçinin EBSCO HOST elektron
portalında “Naxçıvan” Universiteti
Elmi Kitabxanasında professor, müəl-
lim və tələbələrin müxtəlif elmi isti-
qamətlər üzrə istifadə edə biləcəyi
bir neçə məşhur baza da mövcuddur.
Belə ki, Academic search premier

çox-disiplinli verilənlər bazası, təx-
minən, 2,750 akademik rəqəmsal
jurnal üçün fəal tam mətn təmin
edən 3,100-dən çox jurnalı əhatə
edir. Bussines source premier-Busi-
ness Source Premier, sənayenin ən
çox istifadə olunan iş tədqiqatları
bazası olaraq tanınır və 2,300-dən
çox jurnal üçün tam mətn təmin edir.
GreenFILE-GreenFILE çevrili mühitə
insan təsirinin bütün aspektlərini
əhatə edən yaxşı araşdırılmış məlu-
matlar təqdim edir. Elmi, hökumət
və əməkdaşlıq məqalələri olmaqla
birlikdə, bu verilənlər qlobal istiləşmə,
yaşıl tikinti, davamlı kənd təsərrüfatı,
yenilənən enerji və daha bir çox mə-
sələləri əhatə edir. Verilənlər bazası
1,000,000-dan çox məlumat üçün
indeksləmə və izahlar təqdim edir
və 15,000-dən çox məlumat üçün
Açıq Giriş tam mətn təklif edir. Lib-
rary, İnformation science & Tech-
nology Abstracts-(Kitabxana, Məlu-
mat elmi və Texnologiya Abstraktları)
560-dan çox əsas jurnal, yaxın 50
prioritet jurnal və yaxın 125 seçilmiş
jurnalı indeksləyir; əlavə olaraq ki-
tablar, tədqiqat hesabatları və kon-
fransların materialları da yer alır.
Regional Bussines New-Bu verilənlər
bazası, ƏBD-dəki bütün metropoliten
və kənd ərazilərini əhatə edən 80-dən
çox bölgəvi iş qəzetinin ən mühüm
məqalələrinin təkmilləşdirilmiş tam
mətnini təklif edir. eBook Collection
(EBSCOhost)- Bu, universitet nəşrləri
və elmi nəşriyyatlarla əməkdaşlıq
edərək yaradılan və DRM (rəqabət
tənzimləmə) məhdudiyyətləri olma-
dan müxtəlif mövzularda minlərlə
başlığa giriş imkanı təklif edən, Open
Access modelində olan multidisiplinli
bir e-kitab kolleksiyonudur. MED-
LINE- MEDLINE, Milli Tibb Ki-

tabxanası tərəfindən yaradılan, tibb,
həkimlik, dişçilik, veterinar tibb, sağ-
lamlıq sistemləri, ön-klinik elmlər
və daha bir çox sahədə etibarlı tibbi
məlumat təmin edir. MEDLINE,
MeSH (Tibbi Mövzuların Başlıqları)
indeksasiya sistemindən istifadə edir
və ağac, ağac ierarxasi, altbaşlıqlar
və genişlənmə imkanları ilə
5,400-dən çox ən son tibbi jurnalın
siyahısını axtarış edir. ERIC-ERIC,
Təhsil Resursları Mərkəzi (Education
Resource Information Center) tərə-
findən təmin edilən təlim mənbələri
və tədqiqatçılar üçün məlumatlara

giriş imkanı yaradır.  Verilənlər ba-
zasına daxil olan Healty Source-
Consumer Edition dünyadakı kitab-
xanalar üçün mövcud olan ən zəngin
istehlakçı sağlamlığı məlumatları
kolleksiyasıdır və tibbi elmlər, qida
elmləri və bəslənmə, uşaq baxımı,
idman, tibb, və ümumi sağlamlıq
daxil olmaqla bir çox sağlamlıq möv-
zuları haqqında məlumat təmin edir.
Healty Source:Nursing/Academic
Edition isə çoxsaylı tibbi sahələrə
həsr olunmuş, elmi əsaslı, təxminən,
550 tam mətnli jurnal təmin edir.
MasterFILE Premier- “MasterFILE
Premier” adlı bu multidisiplinli ve-
ritabanı, hərəkətli kitabxanalara xüsusi
olaraq hazırlanıb. MasterFILE Re-
ference eBOOK Collection ebook
istinad kolleksiyası geniş bir xüsusi
istinad mövzularını əhatə edən zəngin
bir seçkidir. Mövzular arasında bi-
oqrafiya, tarix, karyera, yemək bi-
şirmə, ədəbiyyat, sağlamlıq, vali-
deynlik, şəxsi maliyyə, siyasət, me-
marlıq, elmi, müasir hadisələr, sosi-
al-emosional sağlamlıq, idman və
səyahət mövcuddur.
    Qeyd edək ki, ali məktəb kitab-
xanaları üçün onlayn istinad  sistemi
olan EBSCO HOST akademik in-
formasiya bazasına UNEC KİM-in
verdiyi istifadəçi adı və şifrə vasi-
təsilə “Naxçıvan” Universitetinin
professor, müəllim və tələbələri ki-
tabxana daxilində istifadə edə bilə-
cəklər. Heç şübhəsiz ki, bu da dün-
yanın ən son elmi yeniliklərini mə-
nimsəməklə zəngin elmi dünyagörüşü
və təcrübə qazanmaq, müxtəlif təd-
qiqatlarla, elmi yeniliklərlə milli el-
mimizin inkişafına öz töhfəsini ver-
mək baxımından tezliklə öz müsbət
nəticəsini göstərəcək.

- Fariz  ƏHMƏDOV  

    “Kitabxana xalq, millət üçün, cəmiyyət üçün müqəddəs bir yer, mə-
nəviyyat, bilik, zəka mənbəyidir. Ona görə də kitabxanaya daimi
hörmət xalqımızın mədəniyyətini nümayiş etdirən amillərdən biridir”, –
deyən Ümummilli Lider Heydər Əliyev cəmiyyəti mütaliəyə, elm məbəd-
lərinin mənəvi xəzinəsi olan kitabxanalardan müntəzəm şəkildə istifadə
etməyə çağırırdı. Biz hər zaman müəllimlərimizdən görmüşük ki, kitabları
əllərində yox, ağuşlarında daşıyıblar. Onu hiss edərək, qoxusunu
nəfəslərinə çəkərək sarı vərəqlər arasında saç ağardıb elmin, kamilliyin
zirvəsinə çatıblar. Keçid dövründə kitablara maraq azalsa da, son dö-
nəmlərdə yaradılan güclü infrastruktur, ideal kampuslu ali təhsil müəs-
sisələri, rəngarəng kitabxanalar, kitab evləri və kitab mərkəzləri gələcəyə
ümidimizi daha da artırır.

“Naxçıvan” Universitetinin Elmi Kitabxanası –
arzular reallığa çevrilir

    Müasir dövrdə hər bir sahədə inkişafın açarı güclü təhsil
sayılır. Ölkəmizdə müasir təhsil sisteminin qurulması, dövrün
tələblərinə uyğun inkişaf etdirilməsi bu sahədə uğurların qa-
zanılması ilə nəticələnib. Hər il ali təhsil müəssisələrinə
keçirilən qəbul imtahanlarında qazanılan nailiyyətlər belə
uğurlar sırasındadır. Muxtar respublikamızda dövlət qayğısı
hesabına təhsilin bütün pillələri üçün yaradılan şərait hesabına
naxçıvanlı məzunlar hər il yüksək nailiyyətlər göstərirlər.
Azərbaycan Respublikasının elm və təhsil nazirinin 21 iyul
2023-cü il tarixli əmrinə əsasən muxtar respublikadan 20
şagird “Qızıl”, 24 şagird isə “Gümüş” nişanla təltif olunub.
Bu sırada Ordubad rayonundan olan məzunlar da vardır.
Onlarla həmsöhbət olduq: 
    İbrahim İsmayılov 25 mart 2007-ci ildə Ordubad şəhərində
anadan olub. Məhəmməd Tağı Sidqi adına Ordubad şəhər

1 nömrəli tam orta məktəbdə oxuyub, ümumi
orta təhsili fərqlənmə attestatı ilə bitirib.
Onun dedikləri: – Rayon miqyaslı imtahanlarda
həmişə yüksək bal toplamışam. 2022-ci il
muxtar respublika fənn olimpiadasında fizika
fənni üzrə II, Amerikan riyaziyyat olimpia-

dasında III yerə çıxmışam, “SASMO” riyaziyyat və məntiq
olimpiadasında sertifikat almışam, “Hippo” ingilis dili olim-
piadasında da yüksək nəticə əldə etmişəm. Dərsdən əlavə,
idmana marağım olub, məktəbdə futbol, voleybol və basketbol
üzrə yarışlarda iştirak edib məktəbimizin adını yüksəltmişəm.
Azərbaycan Respublikasının elm və təhsil nazirinin müvafiq
əmrinə əsasən “Qızıl” nişana layiq görülmüşəm. 

    I ixtisas qrupu üzrə qəbul imtahanında 622 bal toplayan
İbrahim dedi: – Bu uğura çatmağımda məktəbimizin müəl-
limlərinə, maddi və mənəvi dəstəyini əsirgəməyən ailəmə
borcluyam. Onu da qeyd etməliyəm ki, dərslərimə həmişə
səylə çalışmışam. Azərbaycan Dövlət Neft və Sənaye Uni-
versitetinin İnformasiya təhlükəsizliyi ixtisasını seçəcəyəm.
Səbəbi isə texnologiyaların artıq hamı üçün əvəzedilməz
olması və həyatımızın hər hissəsində ona ehtiyac duymağımızdır.
Gələcək məzunlara tövsiyələrim isə dərslərinə səylə çalışmaları,
özlərinə düzgün rejim qurmalarıdır. Beləliklə, vaxtlarına
qənaət edib həm dərslərinə çalışıb, həm də başqa maraqları
üzrə hərəkət edə bilərlər.
    Firuzə Məmmədli 29 iyun 2006-cı ildə Ordubad şəhərində
anadan olub. Ordubad şəhər M.Füzuli adına
tam orta internat məktəbinin şagirdidir. Onun
dedikləri: – Məktəbdaxili keçirilən sınaq im-
tahanlarında yüksək nəticə əldə edirdim. Ko-
mandamızla birgə “Xəmsə” intellektual oyu-
nunda I yerə çıxmışıq. Həmçinin tez-tez tele -
viziyada “Əlaçı” intellektual oyununa baxır, internet üzərindən
bilik yarışlarına qoşularaq test həll edir, maraqlı məlumatları
araşdırırdım. Əlbəttə ki, bunların da mənə faydası oldu. 
    IV ixtisas qrupu üzrə keçirilən qəbul imtahanında 607
bal toplayan, məktəbi “Gümüş” nişanla bitirən Firuzə
dedi: – Uşaqlıqdan bəri xəyalım həkim olmaq idi. Azərbaycan

Tibb Universiteti və Naxçıvan Dövlət Universiteti arasında
seçim edəcəyəm, Müalicə işi ixtisası üzrə təhsilimi davam
etdirmək istəyirəm. Uğur qazanmaq üçün fikrimcə, qarşıya
yüksək hədəflər qoymaq, nizamlı, əzmlə, inadkarlıqla,
planlı şəkildə çalışmaq lazımdır. Bacaracağına inanmaq da
uğurun yarısıdır.
    Nəzrin Hüseynli Ordubad şəhər tam orta internat mək-
təbinin şagirdidir. O dedi: – Məktəbdə oxuduğum müddətdə
fizika və riyaziyyat fənləri üzrə olimpia-
dalarda iştirak edib uğurlar qazanmışam.
Nailiyyətlərimə görə məktəbimiz tərəfin-
dən dəfələrlə diplomla təltif olunmuşam.
Məktəbi “Gümüş” nişanla bitirmişəm.
Boş vaxtlarımda bədii kitablar oxumağı,
dostlarımla vaxt keçirməyi sevirəm. I ix-
tisas qrupu üzrə qəbul imtahanında 583 bal toplamışam.
İnformasiya texnologiyaları ixtisası (tədrisi ingilis dilində)
üzrə ADNSU-da təhsil almaq qərarına gəlmişəm. Abituri-
yentlərə tövsiyəm odur ki, heç vaxt məqsədinizdən dönməyin
və bu yolda əlinizdən gələni edin, dərslərinizə məsuliyyətlə
yanaşın. 
    Biz də artıq tələbə adına layiq görülmüş bütün gənclərimizə
daha böyük nailiyyətlər qazanmağı, ölkəsinə, xalqına faydalı
olmağı arzu edirik.

- Güntac ŞAHMƏMMƏDLİ 

Aydın hədəf, planlı şəkildə çalışmaq, bacaracağına inanmaq –
onların uğurunun sirri

Təhsil millətin gələcəyidir

İtmişdir
Şərur rayonunun Yuxarı Yaycı kənd sakini Sü-

leymanov Firudin Tofiq oğlunun adına verilmiş JN-
158A nömrəli “Torpağın mülkiyyətə verilməsinə
dair şəhadətnamə” itdiyindən etibarsız sayılır.

***
Şərur rayonunun Çomaxtur kəndində yaşamış

Heydərov Qurbət Bilal oğlunun adına verilmiş JN-
545A nömrəli “Torpağın mülkiyyətə verilməsinə

dair şəhadətnamə” itdiyindən etibarsız sayılır.
***

Həsənov Elburus Həsənalı oğlunun adına
26.07.2001-ci ildə verilmiş MV-051168 seriya
nömrəli müharibə veteranı vəsiqəsi itdiyindən eti-
barsız sayılır.

***
Şərur rayonunun Aşağı Aralıq kənd sakini Cə-

fərzadə Samil Rəhim oğlunun adına verilmiş JN-
137 nömrəli dövlət aktı itdiyindən etibarsız sayılır.

    Bu gün dünyanın müxtəlif yer-
lərində beynəlxalq, milli və yerli
səviyyələrdə su resurslarından sə-
mərəli istifadə sahəsində müxtəlif
proqramlar həyata keçirilir. Məqsəd
hər bir kəsin vaxtlı-vaxtında və la-
zımi miqdarda təmiz su ilə təmin
edilməsi və su ekosistemlərinin mü-
hafizəsində hamını fəal olmağa ça-
ğırmaqdır. Suyun insan həyatında
hansı rol oynadığını hamımız bilirik.
Bəs ondan istifadədə necə, qənaət
mədəniyyətmiz formalaşıbmı? 
    İlk növbədə, qeyd etməliyəm ki,
Azərbaycan Respublikasının daxili
suları Azərbaycan xalqının milli
sərvətidir, əhalinin həyat və fəaliy-
yətinin əsası kimi istifadə edilir və
qorunur, flora və faunanın möv-
cudluğunu təmin edir. Ölkəmiz su
ehtiyatları ilə zəif təmin olunan
ölkə lər sırasına daxildir. Su resurs-
larımız o qədər də çox olmadığından
sudan qənaətlə istifadə və su mən-
bələrimizin mühafizəsi ölkəmizdə
ən prioritet sahələrdəndir. Son illərdə
dünyada, o cümlədən də regionda
iqlim dəyişmələrinin nəticəsində su
ehtiyatları azalmağa doğru gedir.
Bu, quraqlığın nəticəsidir. Quraqlıq
nəticəsində buxarlanmalar artır və
suda olan itkilər çoxalmağa başlayır:
Bütün bunları nəzərə alaraq son il-
lərdə ölkəmizdə su ehtiyatlarının
daha qənaətlə istifadəsinə yönələn
tədbirlər həyata keçirilib. Gələcəkdə
ciddi su qıtlığı problemi ilə üzləş-
məmək üçün hər kəs sudan səmərəli
istifadə etməli, su təchizatı qurğu-
larında və məişətdə su itkilərinin
qarşısı alınmalı, müasir texnologiya
və suya qənaət edən avadanlıqlardan
istifadə edilməli, içməli sudan tex-
niki məqsədlər üçün istifadə məh-
dudlaşdırılmalı və digər addımlar
atılmalıdır.
    Həm yerli, həm də transsərhəd
çaylardan istifadə Azərbaycan Res-
publikasının Su Məcəlləsinə və
digər qanunlara və qanunvericilik
aktlarına, o cümlədən üzv olduğu-
muz, qoşulduğumuz beynəlxalq
konvensiyalara və razılaşmalara

əsaslanmalıdır. 
    Bəs biz mənbələrimizi necə qo-
ruyuruq? Qanunvericiliyin bu sahədə
tələbi nədən ibarətdir? 
    Ölkəmizin bu haqda qanunveri-
ciliyi Su Məcəlləsindən və digər
normativ-hüquqi aktlardan ibarətdir.
Azərbaycan Respublikasının bey-
nəlxalq müqavilələrində su obyekt-
lərinin istifadəsi və mühafizəsi ilə
əlaqədar müəyyən edilmiş qaydalar
Su Məcəlləsində nəzərdə tutulmuş
qaydalara uyğun gəlmədikdə isə
Azərbaycan Respublikasının tərəfdar
çıxdığı beynəlxalq müqavilələrin
qaydaları tətbiq edilir.
    Su qanunvericiliyinə əsasən su
münasibətlərinin subyektləri Azər-
baycan Respublikası, Naxçıvan
Muxtar Respublikası, bələdiyyələr,
su obyektlərinin istifadəçiləri və su
istehlakçılarıdır. Azərbaycan Res-
publikası və Naxçıvan Muxtar Res-
publikası adından su münasibətlə-
rində öz səlahiyyətləri daxilində
müvafiq icra hakimiyyəti orqanları
iştirak edir. Bələdiyyələr isə su mü-
nasibətlərində onların statusunu
müəyyən edən qanunvericilik aktları
ilə verilən səlahiyyətlər daxilində
iştirak edirlər. Su obyektlərinin is-
tifadəçiləri və su istehlakçıları su
münasibətlərində Azərbaycan Res-
publikasının qanunvericiliyində nə-
zərdə tutulmuş qaydada öz ehti-
yaclarını ödəmək və sahibkarlıq
fəaliyyəti göstərmək məqsədilə iş-
tirak edirlər.
    Mülkiyyət formasından asılı ol-
mayaraq, hüquqi və fiziki şəxslərin
sudan istifadə hüququna sudan is-
tifadəyə ehtiyac qalmadıqda və ya
istifadədən imtina edildikdə, su ob-
yektlərindən istifadə müddəti qur-
tardıqda, hüquqi şəxslər ləğv olun-
duqda, su obyektləri qanunvericiliyə
zidd olaraq başqalarına istifadəyə
verildikdə su obyektləri ayrıca is-
tifadədən geri alındıqda, sudan is-
tifadəyə və tullantı sularının axı-
dılmasına görə haqq ödənilmədikdə,
qanunverciliyin tələbləri nəzərə
alınmaqla, sudan istifadəyə görə

haqq ödənilmədikdə və su obyek-
tindən nəzərdə tutulan məqsədlə
(içməli su və məişət ehtiyaclarını
ödəmək üçün istifadə hüququndan
başqa) istifadə edilmədikdə və qa-
nunvericilikdə nəzərdə tutulmuş di-
gər hallarda xitam verilir.

   Həmçinin qanunvericilik sudan
istifadə edənlərin vəzifələrini də
müəyyənləşdirmişdir. Belə ki, sudan
istifadə edənlər su obyektlərindən
səmərəli istifadə etmək, suyun qə-
naətlə işlədilməsini və suların key-
fiyyətinin yaxşılaşdırılmasını təmin
etməli, sudan istifadə planlarına,
limitlərinə, qaydalarına, normalarına
və rejiminə riayət etməli, Azərbay-
can Respublikasının su qanunveri-
ciliyi ilə nəzərdə tutulmuş digər
vəzifələri həyata keçirməlidir.
    Su təsərrüfatı tədbirlərinin gö-
rülməsi, su obyektlərindən istifadə
hüququna xitam verilməsi və ya su-
dan istifadə şərtlərinin dəyişdirilməsi
nəticəsində fiziki və hüquqi şəxslərə
dəymiş zərər Azərbaycan Respub-
likasının qanunvericiliyində müəy-
yən edilmiş qaydada ödənilir.
    İçməli sulardan, bir qayda olaraq,
içməli su və məişət ehtiyacları ilə
əlaqədar olmayan məqsədlər üçün
istifadə edilməsinə yol verilmir.
    Azərbaycan Respublikasının İn-
zibati Xətalar Məcəlləsinə əsasən
su obyektlərindən istifadə qayda-
larının pozulmasına, yəni su ob-
yektlərində hidrotexniki və digər
qurğuların özbaşına tikilməsinə, su
obyektlərinin özbaşına tutulmasına,
bu obyektlərdən istifadə üzrə li-
senziya və ya icazə ilə müəyyən
edilmiş şərtlərin pozulmasına, sudan
özbaşına istifadə edilməsinə su ob-
yektlərinin mühafizəsi qaydalarının
pozulmasına, Su Məcəlləsində
müəyyən edilmiş tələblərə riayət
edilməməsinə görə də qanunveri-
ciliklə müəyyən olunmuş məbləğdə
cərimə tətbiq edilir.
    Gələcəkdə ciddi su qıtlığı prob-
lemi ilə üzləşməmək üçün ayrı-
ayrı fiziki şəxslər də daxil olmaqla
bütün istifadəçilər sudan səmərəli
istifadə etməli, su təchizatı qur-
ğularında və məişətdə su itkilərinin
qarşısını almalı, müasir texnologiya
və suya qənaət edən avadanlıqdan
yararlanmaları, içməli sudan tex-
niki məqsədlər üçün istifadəni
məhdudlaşdırmalı və sair addımlar
atmalıdırlar.
     Su resurslarımız o qədər də çox
olmadığından sudan qənaətlə istifadə
və su mənbələrimizin mühafizəsi
ölkə mizdə ən prioritet sahələrdəndir.
    Unutmamalıyıq ki, əgər sudan
səmərəli və qənaətlə istifadə etmə-
sək, gələcəkdə su üzünə həsrət qala
bilərik.

Faiq SƏFƏROV
Naxçıvan Muxtar Respublikası

Prokurorluğunun şöbə rəisi, 
baş ədliyyə müşaviri

    Bu gün bəşəriyyəti narahat edən əsas həyati problemlərdən biri də
qlobal istiləşmədir. Səhralaşma və su çatşmazlığı insanları suyun dəyərini
daha çox anlamağa məcbur edir, suyun elə həyatın özü olduğunu bir
daha bizə göstərir. Çünki həyatın mövcudluğunu özündə əks etdirən
dörd ünsürdən biri, bəlkə də, ən vacibi də məhz sudur. Ucuz olan bir
malın “su qiymətinə olduğu” bir dövr artıq tarixə qovuşub. Bu gün
dünyada suyun özü “od qiymətinə” qalxıb.

Sudan səmərəli və qənaətlə istifadə olunmasa...

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 14.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: info@serqqapisi.gov.az

Nömrəyə məsul: Güntac Şahməmmədli

Naxçıvan Muxtar Respublikası üzrə 7 avqust 2023-cü il 
tarixə taxıl biçininin gedişinə dair məlumat

S/s Şəhər və 
rayonlar 

Biçiləcək
taxıl sahəsi

(hektar)

Biçilən taxıl
sahəsi

(hektar)

Məhsul 
istehsalı

(ton)

Məhsuldarlıq
(sentner/
hektar)

1. Naxçıvan şəhəri 689 689 1478,2 21,5

2. Şərur rayonu 4189 4184,4 16149,6 38,6

3. Babək rayonu 6886 5897 11794 20

4. Ordubad rayonu 856 856 1185 13,8

5. Culfa rayonu 2181 1821,7 2420,6 13,3

6. Kəngərli rayonu 3780 3763 8743 23,2

7. Şahbuz rayonu 756 618,9 574,4 9,3

8. Sədərək rayonu 1910 1880,6 6792 36,1

Naxçıvan Muxtar 
Respublikası üzrə            
cəmi:

21247 19710,6 49136,8 24,9

     Muxtar respubli-
kamızda da dövlət-
din münasibətləri ar-
dıcıl şəkildə həyata
keçirilir. Müstəqillik
illərində 169 məscid
tikilərək və yaxud yenidən qurularaq
istifadəyə verilmiş, Nuh Peyğəmbərin
türbəsi, “Əshabi-Kəhf” Ziyarətgahı
Dini-Mədəni Abidə Kompleksi və
3 imamzadə bərpa olunmuşdur. Hazır -
da muxtar respublikada 214 məscid
vardır. Dindarların biliklərinin artı-
rılması sahəsində də işlər görülmüş,
407 din xadiminə vəsiqə verilmişdir.
Mövcud dini-mədəni irsin və görülən
işlərin nəticəsi olaraq Naxçıvan şəhəri
2018-ci il üçün İslam mədəniyyətinin
paytaxtı seçilmişdir. Muxtar respub-
likamızın şəhər və kəndlərində dövlət
tərəfindən inşa edilən mərasim evləri
ilə bərabər sakinlərin, yerli iş adam-
larının, şəhid yaxınlarının öz vəsaitləri
hesabına tikdirdiyi mərasim evləri
yas mədəniyyətini daha yaxşı səviy-
yəyə gətirmək, sakinlərin həmin gün-
lərdəki işlərini asanlaşdırmaqla bə-

rabər kənd və şəhərlərin
hüsnünə gözəllik də qa-
tır. Muxtar respublika-
mızın ən böyük bölgəsi
olan Şərur rayonunun
mərkəzində və kəndlər-

də belə mərasim evlərinin inşasına,
məscidlərin yenidən qurulmasına il-
lərdir ki, başlanılıb. Növbəti belə
addım rayonun Ələkli kəndinin sakin -
ləri tərəfindən atılıb. Kənd sakin -
lərinin təşəbbüsü və öz vəsaitləri
hesabına “Şəhidlər” məscidi inşa
olunur. Ötən günlərdə məscidin tə-
məli atılıb. Kəndin yurdumuzdan
kənarda yaşayan imkanlı şəxsləri də
bu humanist işə öz yardımlarını gös-
tərəcəklər. 
    Məscid Vətən müharibəsi şəhid-
lərinin xatirəsinə inşa edilir. Qeyd
edək ki, Ələklinin igid oğulları di-
yarımızın igidləri ilə birlikdə Vətən
müharibəsində iştirak edib və bu
savaşda beş igid oğul şəhidlik zir-
vəsinə ucalıb. Onlardan biri “Vətən
Müharibəsi Qəhrəmanı” adına layiq
görülüb. 

Qədim diyarımızda mərasim evləri və məscidlərin tikintisi ənənə halını alıb

Daxili Qoşunların Naxçıvandakı
birləşməsində andiçmə mərasimi ke-
çirilib. Andiçmə mərasimində əvvəlcə
şəhidlərimizin əziz xatirəsi yad edilib
və Azərbaycan Respublikasının Dövlət
Himni səsləndirilib. Hərbi andı qəbul
edən gənc əsgərlər Vətənimizin azad-
lığı və ərazi bütövlüyü uğrunda ən

çətin tapşırıqları canları bahasına yerinə yetirəcəklərinə söz veriblər.
    Komandanlığın təbriki şəxsi heyətə çatdırıldıqdan sonra tədbirdə
çıxış edənlər gənc əsgərləri təbrik edərək xidmətlərində uğurlar arzulayıblar.
Sonra xüsusi təyinatlılar öz bacarıqlarını nümayiş etdiriblər.
    Sonda şəxsi heyətin təntənəli keçidi olub.

Xəbərlər şöbəsi

Andiçmə mərasimi keçirilib

    Naxçıvan Muxtar Respublikası
Dövlət Vergi Xidmətində “Riskli
vergiödəyicisinin, o cümlədən,
riskli əməliyyatların meyarları”
mövzusunda vergiödəyiciləri ilə
maarifləndirici görüş təşkil olunub.
Xidmətin rəis müavini Anar İbra-
himov 2023-cü ilin ötən dövrünün
“ağart” şüarı altında keçdiyini vur-

ğulayıb. Bildirib ki, bütün
respublikada olduğu kimi,
Naxçıvan Muxtar Respubli-
kasında da qarşılıqlı əmək-
daşlıq zəminində əlverişli biz-
nes mühitinin formalaşdırıl-
ması istiqamətində əhəmiy-
yətli işlər görülür. 

    Naxçıvan Muxtar Respublikası
Dövlət Vergi Xidmətinin əməkdaş-
ları Elçin Babayev, Rəşad Rzayev
və Elməddin Quliyev iştirakçılara
mövzu haqqında ətraflı məlumat
veriblər. Bildirilib ki, Vergi Məcəl-
ləsinin müvafiq maddəsinə əsasən
riskli vergiödəyiciləri Nazirlər Ka-
bineti tərəfindən təsdiq edilən me-

yarlara uyğun müəyyənləşdirilir və
ödəyicilərin siyahıları xidmətin rəs-
mi internet saytında açıqlanır. Hər
bir iş adamı hüquqi və ya fiziki
şəxslərlə müqavilə bağlayarkən gə-
ləcək tərəfdaşlarının həmin siyahı-
larda olub-olmaması ilə bağlı araş-
dırma apara bilər. Eyni zamanda
görüş iştirakçılarının diqqətinə çat-
dırılıb ki, riskli vergiödəyicilərindən
alınan elektron qaimə-fakturalar
xərcləri təsdiq edən sənəd hesab
olunmur.
    Sonda vergiödəyicilərini maraq-
landıran suallar cavablandırılıb.

Naxçıvan Muxtar Respublikası
Dövlət Vergi Xidmətinin 

mətbuat xidməti

Maarifləndirici görüş olub

    Muxtar respublikada əhalinin
rabitə xidmətlərinə olan tələbatının
ödənilməsi, xidmətlərin yüksək
səviyyədə qurulması istiqamətində
müvafiq tədbirlər görülür. Şərur
rayonunda da sakinlərin müasir
internet və rabitə xidmətləri ilə
təmin edilməsi diqqətdə saxlanılır.
Hazırda rayonun Mahmudkəndində
rabitə xətt təsərrüfatında təmir-bərpa
işləri aparılır, metal dirəklər basdırılır,
yeni abonent qutuları quraşdırılır,
paylayıcı şkaflarda təmir-bərpa
işləri həyata keçirilir, rabitə xətləri
texniki normalara uyğun vəziyyətə
gətirilir. Bu məqsədlə 15 ədəd dəmir
rabitə dirəyindən,  1000 metrə yaxın
müxtəliftutumlu kabellərdən və

5 ədəd abonent qutusundan istifadə
olunacaqdır.
    Qeyd edək ki rayonun Yengicə,
Qarxun, Püsyan, Danyeri və Ço-
maxtur kəndlərində də rabitə xət-
lərində təmir-bərpa işlərinin görül-
məsi nəzərdə tutulub.

Naxçıvan Muxtar Respublikası
Rabitə və Yeni Texnologiyalar 
Nazirliyinin mətbuat xidməti

Bir sıra kəndlərdə rabitə xətləri yenilənir


